
ABSTRAK 

 

Objektif kajian ini ialah untuk menguji peningkatan penguasaan murid prasekolah dalam aktiviti 

menyebut dan menulis huruf Jawi dengan  menggunakan kaedah nyanyian menerusi Kit Nyanyi, Ingat, 

Baca, Tulis (NIBT). Kaedah nyanyian melalui aktiviti muzik dan gerakan digunakan untuk menentukan 

peningkatan penguasaan tersebut. Kajian ini menggunakan pendekatan kuantitatif dan kualitatif.  Reka 

bentuk kuasi-eksperimen digunakan dalam pendekatan kuantitatif. Sampel kajian terdiri daripada 60 

orang murid prasekolah dari sebuah sekolah di Kuantan, Pahang. Mereka dikelompokkan kepada dua 

kumpulan, dan setiap kumpulan mempunyai 30 orang kanak-kanak prasekolah. Kumpulan rawatan 

yang didedahkan dengan kaedah baru dan kumpulan kawalan diajar dengan menggunakan kaedah 

konvensional. Kajian eksperimen ini selesai dilaksanakan dalam  tempoh 10 minggu. Instrumen kajian 

yang digunakan terdiri daripada set soalan ujian pra pasca dan senarai semak pemerhatian. Analisis 

dapatan kajian melibatkan penggunaan statistik deskriptif (min, kekerapan, peratus dan sisihan piawai). 

Hasil analisis data menunjukkan peningkatan pada nilai min ujian iaitu dari 40.00 kepada 108.00 untuk 

aktiviti menyebut huruf Jawi manakala peningkatan nilai min dari 39.67 kepada 107.80 bagi aktiviti 

menulis huruf Jawi. Manakala statistik inferensi iaitu Ujian-T digunakan bagi menguji hipotesis yang  

menunjukkan bahawa terdapat perbezaan kebolehan kanak-kanak menyebut dan menulis huruf Jawi 

“Alif” hingga huruf “Nya” bagi kumpulan rawatan dan kawalan. Kesimpulan kajian ini ialah, 

penggunaan kaedah nyanyian menerusi aktiviti muzik dan gerakan dapat membantu meningkatkan 

kebolehan kanak-kanak prasekolah untuk menyebut dan menulis huruf Jawi dengan berkesan. 

THE USE OF SINGING METHOD THROUGH “NYANYI, INGAT, BACA, TULIS ” 

KIT TO INCREASE PRONUNCIATION AND WRITING ABILITIES FOR  JAWI  

LETTERS AT PRESCHOOLS 

 

 

ABSTRACT 

 

The objective of this study is to test the increase of preschool childrens’s abilities in the pronunciation 

and writing of Jawi letters using a singing method through “Nyanyi, Ingat, Baca, Tulis” Kit. The 

singing method through musical and movement activities were used in the process of determining the 

increase of the abilities. This study employed both quantitative and qualitative approach. Quasi 

experimental design was used in the quantitative approach. The study samples consisted of 60 

preschool children from one of the schools  in  Kuantan, Pahang. These preschool children were 

divided into two groups and each group had 30 preschool children.The treatment group was exposed to 

the new method and the control group was taught using the conventional method. This experiment 

studies was completed within 10 weeks. Research instruments used included pre-post test questions 

and an observation check list. The analysis of the overall results included the use of descriptive 

statistics (mean, frequency, and percentage). Data analysis shows that the value of mean marks 

increased from 40.00 to 108.00 for the pronunciation of Jawi letters activities and 39.67 to 107.80 for 

the  Jawi writing activities. Meanwhile, for inferential statistics, t-Test was used to test the hypothesis  

that there were differences of preschool children’s abilities in pronouncing and writing Jawi letters 

from Alif  to Nya between the treatment and control groups. The conclusion of the study is, a singing 

method which incorporates musical activities and movement is effective in increasing the abilities of 

preschool children to pronounce and write Jawi letters effectively. 

BAB 1 

 

 

 

PENDAHULUAN 

 

 

 

1.1 Pengenalan 

 

Perkembangan kanak-kanak meliputi tiga domain utama iaitu fizikal, sosioemosi, 

intelek dan spiritual. Perkembangan domain intelek berlaku sejak lahir kerana otak 

bayi yang baru lahir  telah lengkap dan bersedia untuk menerima pembelajaran. 

Pembelajaran pertama yang berlaku kepada kanak-kanak ialah bahasa.Whitehead 

(1997)mendefinisikan bahasa sebagai satu sistem komunikasi lisan atau simbol 

pengucapan gramatis iaitu bahasa tulisan. Bahasa memainkan  peranan utama dalam 

keseluruhan sistem pendidikan awal kanak-kanak. Ia merupakan perantara  

penyampaian isi kandungan dalam proses pengajaran dan pembelajaran.  

 

Kemahiran literasi adalah aspek asas dalam domain perkembangan bahasa. 

Pada peringkat awal kanak-kanak, pemupukan kemahiran literasi adalah penting 

disebabkan peranannya yang besar dalam  pelbagai aspek perkembangan kanak-

kanak. Membaca dan menulis adalah salah satu output yang menggambarkan 

penguasaan literasi. Kajian ini memberi fokus kepada membaca dan menulis Jawi. 

Kajian yang mendalam berkaitan kemahiran membaca dan menulis Jawi oleh kanak-

kanak perlu dijalankan bagi mempastikan bahasa ini  tidak luput.  

 

1.1 Latar belakang kajian 

 

Kepentingan membaca dan menulis dalam kehidupan tidak dapat 

disangkal.Kemahiran  membaca dan menulis Jawi perlu ditingkatkan penggunaannya 

bermula dari peringkat awal. Sistem pendidikan awal negara kita bermula dengan 

penggunaan tulisan dan bacaan Jawi. Buku-buku atau teks-teks yang menjadi bahan 

pengajaran dan pembelajaran  ditulis dalam tulisan Jawi dan ada juga yang ditulis 

dalam bahasa Arab (Nik Rosila, 2007). Bagaimanapun  selepas  negara mencapai 

Kemerdekaan, penyusunan semula kurikulum dan program pendidikan yang 

berteraskan perkembangan  semasa yang  lebih ke arah sekular telah  menggantikan 

tulisan  rumi sebagai tulisan utama dalam sistem pendidikan.  

 

Penguasaan Jawi dalam kalangan pelajar Islam di sekolah merosot, kerana 

tulisan Jawi telah diganti dengan tulisan Rumi dalam penerbitan buku teks dan buku-

buku rujukan Pendidikan Islam (Isahak Haron, et al., 2005). Pelbagai program telah 

dilaksanakan untuk meningkatkan kembali penguasaan Jawi namun pencapaiannya 

tidak membanggakan.Menurut Mohd Yusuf et al., (2012), anak-anak muda dalam 

kalangan bangsa Melayu sendiri sudah tidak berminat membaca dan menulis jawi. 

Masalah  ini bukan sahaja berlaku di peringkat  sekolah  rendah dan menengah, 

malahan di  institusi pengajian tinggi (Kang Kyoung Seouk, 2012).   

 

Justeru itu melalui kajian ini penyelidik berusaha untuk menerapkan 

kemahiran membaca dan menulis serta  meningkatkan minat kanak-kanak untuk 

belajar Jawi dari peringkat awal lagi iaitu di Prasekolah. Kit Nyanyi, Ingat, Baca, 

Tulis Jawi yang berasaskan kepada kaedah nyanyian dan pergerakan digunakan 

sepenuhnya dalam menentukan tahap penguasaan Jawi yang telah ditetapkan.Bahan 

pengajaran dan pembelajaran yang digunakan ini merupakan hasil inovasi yang telah 

dihasilkan oleh penyelidik. 

 

Kajian ini berlandaskan kepada Kurikulum Standard Prasekolah Kebangsaan 

(KSPK) yang menyediakan pelbagai kemahiran yang bersesuaian dengan tahap 

perkembangan. Standard kandungan dan standard pembelajaran berpaksikan 

pengetahuan, kemahiran asas serta nilai terkandung dalam enam tunjang 

pembelajaran  berikut (rujuk Rajah 1.1). 

 

a. Tunjang Komunikasi 

b. Tunjang Kerohanian, Sikap dan Nilai 

c. Tunjang Kemanusiaan 

d. Tunjang Sains dan Teknologi 

e. Tunjang Perkembangan Fizikal dan Estetika 

f. Tunjang Ketrampilan Diri 

Rajah 1.1 .Tunjang dalam Kurikulum Standard Prasekolah Kebangsaan 2010 

 

Bagi tujuan kajian ini, penyelidik  akan memberi fokus kepada  tiga  tunjang 

utama yang terlibat sepenuhnya dalam pengajaran dan pembelajaran. Tunjang  utama 

yang digunakan ialah Tunjang Kerohanian, Sikap dan Nilai (Pendidikan Islam) dan 

dua tunjang lain  akan disepadukan  iaitu  Tunjang Komunikasi  (Bahasa Malaysia) 

dan Tunjang Perkembangan Fizikal dan Estetika. 

  

Melalui Tunjang Kerohanian, Sikap dan Nilai, Pendidikan Islam prasekolah 

diajar dengan menekankan kepada empat bidang utama dalam mendidik kanak-kanak 

Islam.Bidang-bidang tersebut ialahAkidah, Ibadah, Sirah, Akhlak, Asas Bahasa Al- 

Quran dan Tulisan Jawi (Kurikulum Standard Prasekolah Kebangsaan, 2010). Kajian 

ini memberi fokus kepada bidang Asas Bahasa Al- Quran dan Tulisan Jawi. Tulisan 

Sains & Teknologi 

Penguasaan pengetahuan sains, kemahiran 

dan sikap saintifik 

Penguasaan pengetahuan dan kemahiran 

matematik 

Penguasaan pengetahuan dan kemahiran 

berasaskan teknologi 

 

Fizikal & Estetika  
Perkembangan jasmani dan 

kesihatan untuk kesejahteraan 
diri  

Pemupukan daya imaginasi, 

kreativiti, bakat dan apresiasi 

Kemanusiaan 
Penguasaan ilmu dan amalan 

tentang kemasyarakatan dan 
alam sekitar setempat, negara 

dan global 

Penghayatan 
semangatpatriotisme dan 

perpaduan 
 

Ketrampilan Diri  
 
Pemupukan kepimpinan dan   

sahsiah diri melalui aktiviti  

kurikulum dan kokurikulum 
 

Kerohanian, Sikap & Nilai 

 

Penghayatan amalan agama,  

kepercayaan, sikap dan nilai 

 

Insan 

Seimbang  

 

Komunikasi  
Penggabungjalinan kemahiran 
berbahasa  semasa berinteraksi 

secara verbal dan non verbal 

dalam bahasa Malaysia, bahasa 
Inggeris, bahasa Cina dan 

bahasa Tamil 

Jawi merupakan medium asas untuk pengajaran dan pembelajaran Pendidikan Islam 

di sekolah-sekolah Malaysia pada hari ini terutama dalam pembelajaran al-Qur'an 

(Kang Kyoung Seouk, 2007). 

 

Bagi tujuan kajian, penyelidik akan memberi fokus kepada Standard 

Pembelajaran berikut; 

(PI 5.2.2) Menyebut huruf-huruf Jawi. 

(PI 5.2.3) Mengenal pasti bentuk huruf  Jawi. 

(PI 5.2.4) Mengenal pasti setiap huruf Jawi. 

 

Melalui Tunjang Komunikasi (Bahasa Malaysia), ia melibatkan kesepaduan 

Kemahiran Mendengar, Kemahiran Bertutur, Kemahiran Membaca dan Kemahiran 

Menulis. Manakala Tunjang  Perkembangan Fizikal dan Estetika pula melibatkan  

standard pembelajaran berikut: 

(KTI 2.1.8) Menyanyi lagu dengan iringan Muzik. 

 

(KTI 2.1.10) Menyanyi dengan sebutan yang jelas. 

 

(KTI 2.1.11) Menyanyi mengikut mud lagu (iaitu: riang dan bersemangat). 

 

(KTI 2.1.12) Menyanyi dengan perasaan dan ekspresi. 

 

(KTI 2.1.13) Menyanyi dengan gerakan. 

 

 

Nyanyian dan pergerakan digunakan sepenuhnya dalam pengajaran dan 

pembelajaran menerusi kajian ini.  Kajian oleh Hanisah Shaari (2010) mendapati 

penggunaan nyanyian dan pergerakan  mewujudkan suasana pengajaran dan 

pembelajaranyang kondusif seterusnya  membolehkan  kemahiran yang dipelajari 

meresap ke dalam minda pelajar kerana lagu yang disukai akan mereka nyanyikan 

berulang-ulang dengan kemahuan mereka sendiri. Muzik dan nyanyian merupakan 

medium yang bertindak sebagai terapi untuk mengurangkan tekanan, meluahkan 

perasaan, fikiran dan imaginasi dalam usaha membina kreativiti kanak-kanak. 

 

Manakala Singer (2008)  menyifatkan integrasi muzik dengan matapelajaran 

akademik yang lain dapat menyuburkan seluruh kurikulum. Nyanyian membantu 

kanak-kanak meningkatkan perkembangan bahasa, emosi , sosial dan intelek dan 

secara tidak langsung dapat merangsang minda kanak-kanak menguasai kemahiran 

membaca dan menulis dengan cepat dan berkesan. Muzik dan nyanyian memberi 

peluang kanak-kanak melibatkan diri dalam aktiviti pembelajaran secara aktif dan  

menggembirakan serta memberi pengetahuan dan pengalaman dengan berkesan 

(Allen, 2007). 

 

Dalam konteks mengukuhkan kemahiran murid, menyanyi merupakan satu 

kegiatan yang dapat membantu guru mencapai matlamat yang dikehendaki. Ini adalah 

kerana nyanyian itu sendiri memerlukan penyebutan bunyi dengan jelas dan betul, 

mengikut rentak dan irama serta disampaikan mengikuttekanan, intonasi dan nada 

tertentu (Prescot, 2005).Integrasi muzik dalam menguasai kemahiran  lain akan 

melengkapkan perkembangan otak kiri dan otak kanan (Gaab et al., 2005). 

 

Menurut Dewey (1966),  pembelajaran melalui kaedah nyanyian dapat 

membantu pelajar berfikir dan membentuk kefahaman kepada pelajar tentang masalah 

yang cuba dihuraikan.Murid turut memberikan maklumat dengan aktif melalui 

nyanyian, menghubungkannya dengan maklumat terdahulu yang diasimilasi dan 


